                                                                                              დანართი N5.
პროგრამები პრიორიტეტების მიხედვით (2020 – 2023წწ.)

პროგრამის დასახელება და პროგრამული კოდი: სოციალური და ჯანმრთელობის დაცვის პროგრამების მართვა. 27 01 04
განმახორციელებელი: სსიპ სოციალური მომსახურების სააგენტო;

პროგრამის აღწერა და მიზანი
პროგრამის მიზანს წარმოადგენს ქვემოთ ჩამოთვლილი სოციალური აქტივობების ადმინისტრირება და ორგანიზაციული უზრუნველყოფის ხელშეწყობა:
[bookmark: _GoBack]  სოციალური დახმარებების, პენსიებისა და სხვადასხვა ფულადი თუ არაფულადი სახელმწიფო (მ.შ. ჯანმრთელობის დაცვის სახელმწიფო პროგრამებით განსაზღვრული) ბენეფიტების მიმღებთა გამოვლენა, დადგენა, აღრიცხვა, დახმარების დანიშვნა და გაცემა, შესაბამისი ჯანმრთელობის დაცვის მომსახურების სერვისების შეუფერხებელი მიწოდების უზრუნველყოფა, მათ შორის საყოველთაო ჯანმრთელობის დაცვისა და C ჰეტატიტის პროგრამების მართვა, მედიკამენტების ლოჯისტიკის ორგანიზება.
ობოლ და მშობელთა მზრუნველობას მოკლებულ ბავშვთა შვილად/შვილობილად აყვანის, მეურვეობისა და მზრუნველობის პროცესის კოორდინაცია, ქვეყანაში  ფსიქო-სოციალური დახმარების საჭიროების მქონე პირებთან მომუშავე სოციალური მუშაკების კვალიფიკაციის ამაღლების უზრუნველყოფა რეგულარული ტრენინგების ჩატარების მეშვეობით; გასაშვილებელ ბავშვთა და შვილად აყვანის მსურველთა ცენტრალური საინფორმაციო ბანკის წარმოება;
სამუშაოს მაძიებელთა და დამსაქმებლების აღრიცხვა, შესაბამისი საინფორმაციო ბანკის წარმოება და შრომის ბაზარზე საშუამავლო საქმიანობის წარმოება;
დასაქმების თემებზე მასმედიის წარმომადგენლების ცნობიერების ამაღლების მიზნით ტრენინგების/სემინარების ჩატარების ორგანიზება.   შრომის ბაზრის მოთხოვნათა შესაბამისად უმუშევართა პროფესიული სწავლების (მომზადება/გადამზადება/კვალიფიკაციის ამაღლება) მხარდაჭერა, მათი შემდგომი დასაქმების მიზნით;
იძულებით გადაადგილებულ პირთათვის სოციალური და საცხოვრებელი პირობების შექმნისა და არსებულის გაუმჯობესების ღონისძიებების უზრუნველყოფა; ამ მიზნით მუდმივი მონიტორინგის განხორციელება. ეკომიგრანტთა მიგრაციის მართვის პროცესის უზრუნველყოფა.


პროექტის მოსალოდნელი საბოლოო შედეგი
პროგრამით განსაზღვრული ბენეფიციარების მიერ მათთვის დადგენილი გასაცემლების/მომსახურების სრულად და შეუფერხებლად მიღება; მიზნობრივი სოციალური ჯგუფების მატერიალური მდგომარეობის შემსუბუქება; დაავადებათა, მათ შორის C ჰეპატიტით გამოწვეული ავადობისა და ინფექციის გავრცელების შემცირება; ოჯახურ მზრუნველობას მოკლებული ბავშვების სოციალური მდგომარეობის გაუმჯობესება და საზოგადოებაში ინტეგრაცია; მოსახლეობის ინფორმირებულობის ამაღლება ქვეყანაში შრომის ბაზარზე არსებული მდგომარეობის შესახებ, დამსაქმებელსა და სამუშაოს მაძიებლებს შორის შრომითი ურთიერთობების ჩამოყალიბება და გაუმჯობესება; იძულებით გადაადგილებულ პირთა განსახლების, სოციალური და საცხოვრებელი პირობების შექმნა და არსებულის გაუმჯობესება; ეკომიგრანტთა მიგრაციის მართვის პროცესის უზრუნველყოფა.



          საბოლოო შედეგის შეფასების ინდიკატორები 2020 – 2023წწ.
1. საბაზისო მაჩვენებელი 
მიზნობრივი მაჩვენებელი - ჯანმრთელობის დაცვის სახელმწიფო პროგრამებით მოცული სამიზნე ჯგუფების მუდმივი განახლების უზრუნველყოფა; ბენეფიცარების მაქსიმალური სიზუსტით აღრიცხვის უზრუნველყოფა; გასაცემლების/მომსახურების სრული და დროული მიწოდება; შშმ პირთა უწყვეტი ფინანსური მხარდაჭერა; გასაცემლის/მომსახურების დაგვიანებით ან არასრულად მიღებაზე საჩივრების რაოდენობა; რეგისტრირებულ სამუშაოს მაძიებელთა რაოდენობრივი მაჩვენებელი; დასაქმებული შეზუღუდული შესაძლებლობისა და სპეციალური საჭიროების მქონე პირთა მაჩვენებელი,  პროფესიული მომზადება-გადამზადებისა და სტაჟირების შედეგად დასაქმებულთა ზრდა. იძულებით გადაადგილებულ პირთა განსახლების, სოციალური და საცხოვრებელი პირობების გაუმჯობესება. პროგრამის დამტკიცებულ და დაზუსტებულ გეგმას შორის შეუსაბამობამ არ უნდა გადააჭარბოს 30%, ხოლო დაზუსტებულ გეგმასა საკასო ხარჯს შორის შეუსაბამობამ - 15 პროცენტს.
ცდომილების ალბათობა - 0,05% - შესაძლებელია საანგარიშო წლის განმავლობაში სააგენტოს ფუნქცია/მოვალეობებმა განიცადოს ცვლილება მის მიერ ადმინისტრირებად პროგრამებში შეტანილი ცვლილებებიდან გამომდინარე, ან თვითონ განსახორციელებელი პროგრამების რაოდენობის ცვლილების გამო. ასევე, სააგენტოს მიერ გამოცხადებული ტენდერების შედეგებიდან გამომდინარე (იგულისხმება შესყიდვის სავარაუდო ღირებულება და ტენდერის შედეგად მიღებული ეკონომია).

